
1.

Та үүнийг мэдсэн үү?

Beacon –Үйлдвэрлэлийн Аюулгүй Ажиллагааны Сануулга  ихэвчлэн Африк, Араб, Каталан, Хятад , Чех, Дани, Голланд, Англи, Филиппин, Франц, Герман, Грек, Гужарати, Еврей, Хинди, 
Индонези, Итали, Япон, Солонгос, Малай, Марати, Перси, Польш, Португали, Роман, Орос, Испани, Швед, Тэлугу, Тайланд, Турк болон Вьетнам хэл дээр гарсан байна.

Танк, бусад тоног төхөөрөмж зэвэрсэн үедээ олон арга 
замаар аюул учруулж болдог. Жишээ нь:   
 Танкны цоорсон нүхнүүд нь хортой бодис эсвэл 

шатамхай уур эргэн тойрны орчинд алдагдах боломж 
бүрдүүлдэг.

 Зэврэлт нь танк, хоолой, бусад тоног төхөөрөмжийг 
муутгаж, хэвийн үйл ажиллагааны нөхцөлд амархан 
гэмтэхэд хүргэж  болно.

 Их хэмжээгээр зэвэрсэн үед тоног төхөөрөмж 
бүтцийн хувьд суларч болно. Жнь: танкны орой жин 
даах чадваргүй, зэвэрсэн хоолой муудаж салах, 
зэвэрсэн тулгуур, барилгын ган бүтэц хийц нурах 
г.м.

2001 онд боловсруулах үйлдвэрийн алкилжуулах процессоос гарсан 
(нүүрстөрөгчийн тодорхой агууламжтай) хүхрийн хүчлийн үлдэгдэлтэй 
танк дэлбэрсэн. (зураг 1) Найман хүн бэртэж, нэг хүний амь нас 
хохирсон. Асгарсан хүхрийн хүчил гол руу урсаж, байгаль орчинд 
хохирол учруулсан. Гэрээт ажилтанууд шатах тослох материал хадгалах
танкны тавцан дээр засвар  хийж байх үед өндөр хэмийн ажлаас үүссэн 
оч танкин дахь шатамхай уурыг ноцоосон. Тухайн танкинд ихээхэн 
хэмжээний зэврэлт үүссэн байсан ба шингэн алдагдаж байгааг хэдэн жил 
дарааллан илрүүлж байсан. Осол болохоос хэдэн сарын өмнө олж мэдсэн 
энэхүү гоожилтоос бусад бүх илрүүлсэн цоорхойг засварласан байсан. 
Осол болох үед танкны орой болон их биеийн хэд хэдэн хэсэгт цооролт 
үүссэн байсныг мэдэгдээгүй. Оператор дэлбэрэлт болохоос хэдэн долоо 
хоногийн өмнө “аюултай нөхцлийн талаар “ тайлан гаргаж өгсөн. 
Шатамхай уурын агууламж өндөр байсан учраас өндөр хэмийн ажлын 
зөвшөөрлийг олгоогүй, гэвч удирдлагын зүгээс засварлах арга хэмжээ 
аваагүй.

2016 оны 1-р сард мөн өөр нэг боловсруулах үйлдвэрт зэвэрсэн 
танктай холбоотой хүний амь нас эрсдсэн тохиолдол гарсан. Шөнийн 
ээлжинд оператор хадгалах танкны хэсэг дэх хэд хэдэн халуун тостой 
танкны температур, түвшинг гар аргаар хэмжихээр очсон. (Зураг 2)
Хэмжилт хийхийн тулд танкны дээр авирч гарах шаардагатай байдаг.  
Тухайн оператор хэсэг хугацаа өнгөрөхөд буцаж ирээгүй ба радио 
станцид хариу өгөхгүй байсан тул хамтрагч нь тус газрыг шалгаж 
үзэхээр очиход машин нь тухайн хэсгийн зогсоол дээр, мөн нэг танкны 
орой дээр том цоорхой байгааг илрүүлсэн (Зураг 3). Танкыг өмнө нь 
сулласан байсан ба оператор тухайн танкин дээр гарсан нүхээр дотогш 
унасан байсныг олсон. Уг танкны оройн дотор тал ихээр зэвэрч, оператор 
танкны дээд талд гарах үед орой хэсэг нурж нүх гарсан.

Зур. 1: Хүхрийн хүчлийн үлдэгдэлтэй танк дэлбэрсэний дараа 

Та юу хийж чадах вэ?
 Танкны цоорсон нүхнүүд, ноцтой зэврэлтийг 

удирдлагтаа мэдэгд. Хэрэв асуудлыг засах арга 
хэмжээ авахгүй байвал, бүү орхи,  шаардлагатай 
бол дараагийн түвшний удирдлагт мэдэгд.

 Хэрэв тоног төхөөрөмж  хүн явах, гарах 
зориулалттай биш бол хэзээ ч бүү дээгүүр нь яв. 
Маш их зэврэлттэй харагдах ямар ч зүйл таны 
жинг дааж чадахгүй байж болох тул дээгүүр нь 
бүү яв, гар.

 Шугам хоолой, хоолойны тулгуур, шат, ажлын 
тавцан, барилгын ган бүтэц болон аль ч үндсэн гол 
тоног төхөөрөмж зэвэрсэн байвал мэдэгд. 

Зур 32 :Халуун тостой  танкны дээд 
талд үүссэн цоорхой 

Зур.2 :  Халуун тостой  танк

Энэхүү дугаарыг ивээн тэтгэсэн


